
Такриз

Ба автореферати диссертатсияи Шукурзода Саодат Нусратулло дар 

мавзуи «Иштироки занон дар раванди бунёди давлати соҳибистиқлол 

дар Ҷумхурии Тоҷикистон (таҳлили сиёсй)» барои дарёфти дараҷаи 

илмии номзади илмҳои сиёсй аз рӯйи ихтисоси: 5.6.2 - Ниҳодҳо, равандҳо 

ва технологияи сиёсй пешниҳод шудааст.

Мавзӯи таҳқиқоти пешниҳодшуда ба яке аз масъалаҳои муҳим ва 

калидии илми сиёсатшиносии муосир —  нақш ва иштироки занон дар 

равандҳои давлатсозӣ ва идоракунии давлатй дар шароити Тоҷикистони 

соҳибистиқлол бахшида шудааст. Дар шароити мураккабшавии равандҳои 

геополитикӣ, таҳкими истиқлоли давлатӣ ва зарурати рушди устувор, фаъол 

гардонидани иқтидори иҷтимоиву сиёсии занон ва таъмини баробарии 

воқеии гендерй аҳамияти дучанд пайдо мекунад. Муаллиф бозсозии нақшҳои 

суннатии гендериро аз нуқтаи назари таҳаввулоти таърихиву сиёсй дуруст 

арзёбй намуда, зарурати таҳлили комплексии ин падидаро дар шароити 

Тоҷикистон асоснок кардааст. Аҳамияти илмй-назариявии кори 

диссертатсионии Шукурзода С.Н. дар он ифода меёбад, ки барои Ҷумҳурии 

Тоҷикистон зарурати илмии омузиши масъалаи нақш ва иштироки занон дар 

равандҳои давлатсозй ва идоракунии давлатй дар шароити муосир ва таҳлили 

ҳаматарафаи онро асоснок менамояд. Усулҳои умумимантикй, системавй ва 

муқоисавй, ки дар раванди таҳқиқот истифода гардидаанд имконият 

медиҳанд, ки нигохи умумй ва таълимоти воҳиди таҳқиқотй ташаккул ёфта, 

мавриди истифода карор гирад.

Натиҷахои илмй ва хулосаҳои таҳқиқот барои ҳалли самарабахши 

муаммои нақш ва иштироки занон дар равандҳои давлатсозй ва идоракунии 

давлатй дар ҷомеаи имруза аҳамияти назариявй ва амалй доранд. Муқаррарот 

ва хулосаҳои рисолаи мазкур барои таҳияи бахшҳои ин мушкилот дар 

маводҳои таълими оид ба илмҳои махсуси сиёсй муфид буда метавонанд.



Ба ақидаи муаллиф аҳамияти амалии таҳқиқот дар он аён мегардад, ки 

натиҷаҳои бадастоварда ва хулосахои пешниҳоднамудаи ҷиҳат такмили 

минбаъдаи сиёсати гендерӣ мусоидат мекунанд.

Ба ақидаи диссертант Шукурзода С.Н. иштироки занон дар раванди 

созмон додани давлати миллии соҳибистиқлол, дар баробари мардон, хело 

муҳим ва самаранок мебошад. Агар барои иштироки занон дар идоракунии 

сохторҳои давлатй асосҳои ҳуқукӣ ва заминаҳои мусоиди иқтисодию 

иҷтимой фароҳам оварда шаванд, он гоҳ онҳо метавонанд дар рушди ҷомеаи 

демократй саҳми арзандаи худро гузоранд.Зиёда аз ин, иштироки фаъоли 

занон дар бунёд ва идоракунии давлати миллӣ имкон медиҳад, ки дар 

дурнамо нуфузи мамлакат дар арсаи байналмилалӣ баланд гардад.

Муаллиф навгонии илмии таҳқиқотро, пеш аз ҳама, аз он иборат 

медонад, ки масъалаи иштироки занон дар раванди ташаккули давлати 

миллии соҳибистиқлол дар Тоҷикистон бори нахуст ба таври комплексӣ дар 

доираи имкониятҳои методологии илми сиёсатшиносӣ мавриди омӯзиш 

қарор дода шудааст. Нуктаҳои ба ҳимоя пешниҳодшуда мустақил, дорои 

мантиқи устувор ва бартарафкунандаи монеахои сохториву фарҳангӣ дар 

роҳи рушди сиёсати гендериро фаро мегиранд.

Дар хулосаи кори диссертатсионй натичаҳои таҳқиқот ҷамъбаст 

гардида, тавсияхо ва пешниходҳои муаллиф баён гардидаанд.

Дар баробари ҷанбаҳои мусбати таҳқиқот, баъзе мулоҳизаҳои 

хусусияти тавсия дошта ба назар мерасанд. Якум дар баъзе ҷойҳо аломатҳои 

матнии такрорӣ ё истилоҳоти носахеҳ ба чашм мерасанд. Дуюм дар 

нуктаҳои ба ҳимоя пешниҳодшуда таҳлили монеаҳо хуб инъикос ёфтааст, 

аммо беҳтар мешуд, ки рақамҳо ё нишондиҳандаҳо дар Тоҷикистон ҳамчун 

мисоли таҷрибавӣ андаке бештар таъкид мегардиданд.

Вале камбудиҳои зикр шуда хусусияти ҷузъи дошта, бештар характери 

тавсиявй дошта ба арзиши илмй ва амалии кори анҷомёфта таъсир 

намерасонад.



Дар маҷмӯъ, автореферати диссертатсияи Шукурзода Саодат 

Нусратулло дар мавзуи «Иштироки занон дар раванди бунёди давлати 

соҳибистиқлол дар Ҷумҳурии Тоҷикистон (таҳлили сиёсӣ)» таҳқиқоти илман 

асоснокшуда ва ба таври мантиқй анҷом ёфта ба ҳисоб рафта ба талаботи 

муқаррарнамудаи Комиссияи олии аттестатсионии назди Президенти 

Ҷумҳурии Тоҷикистон ҷавогӯ мебошад. Муаллиф дар доираи таҳқиқоти худ 

масъалаи муҳуми илмиро мавриди омӯзиш қарор дода, ба рушди донишҳои 

сиёсй дар самти омӯзиши накш ва иштироки занон дар равандҳои давлатсозӣ 

ва идоракунии давлатй саҳми муайян гузоштааст.

Бо назардошти аҳамияти назариявӣ ва амалии таҳқиқот, сатҳи илмии 

натиҷаҳои бадастомада, асоснокии хулосаҳо ва мутобиқати онҳо ба талаботи 

корҳои диссертатсионй, чунин меҳисобем, ки муаллифи рисола - 

Ш укурзода С аодат Нусратулло сазовори дарёфти дараҷаи илмии 

номзади илмҳои сиёсй аз рӯи ихтисоси 5.6.2,- Ниҳодҳо, равандҳо ва 

технологияи сиёсй мебошад.

